Yekya Sene Orr
Bwe Lo Fo Nga In

Gladys Patrick nge ma rrhu sasaaroan ge li

Tasau Tasale nge ma rrhu nonon
sasaaroan ge li

RIKAON
LEVEL 12

Ministri ne Yekyaan te Wuhuran
Rebablik ne orr Vanuatu

Ran Satete en tarariu hu lon ren myaa,
gemyasul mweneng byulbyul nyero,
Lilon te Bong, myasum bya rro fngon.
Lomyasul mwe jeene ge myasu kokoo
bone ge tee eb myaa.

Myasum rr
0 rrwe sene awa ne

Bone ge tee mwi liliu mang rru bwe,

myasum rrd nangnang.

ter tangtang te rr

kokooan.



Bone ge tee me myaa rru myasum yel
konon nga bya en orr ne kokodan. Bwerer
hu rrlam mu rru le ge Bong bya rro kokoo
en ngamto.

Nam homnen verr hu rrlam te nam bya
hahaa ran. Be hatin rro metene Bong
nyero. Barrling rro kor ma rrwene tevar
mu rru. Nam turu tangtang hu bya en
asese te koone bya lon tee.



I'




Asese t0lo tongve on bwe te nam
rongtane sese hu mu tune. Mwe yen
myaalo ge mwe nangnang nga rru.



Mu tune te fyaasi nan nga rro hal kere
nga. Nam rro ii, nam rro man te nam rro
rvi myaalo ge a me mre. Nam sene yeng
myaalo hu!

Myaalo ge le mwe hel te nam rivi me
mre. Ngate nam turu tangtang ge temni
te nam koo mole bya lon tee. Lonle eve
wobung ge rrwu ten mene ni!

Tolo e marin, mweneng asese bya yerr.
Mwe nga hakbe nga!

Nam rro tune, nam rro rvi te tolo mku.
Long sa ge na se kote tebyan ge na rrlo
ktu asese tehu mon, te long mwe jeene
na sene myaalo eb lam.




Nam rro ii byane Bong, “Eei! Mweneng
asese bya yerr. O me roone ni!”



Bong rro ii mol mene ni ge, “O in nga
byanen!” Gemyard myarom rro teter fon
mwenamaro awa ne kokooan.”

Tee rro kakafu te tolong ngrengre ge ena
ter bya fyan. Na rrlo rré rrinrrine mon.
Nam rrorr te nam in belbel nga bya fyan.

Nam rongne mwe yen ge ol goro te hote
botong.

Lonle ge a nam rro rrinrrine nga ge na
loo belbel bya mre. Nam tewe kya ge na
roo metenen tee te rrang rro gurrgurr en
botong.

Nam rro rreng te nam rro ii byane Lilon
nyerd Bong. Moro loo belbel me |i bwe.

Bong ma uhu ge, “Ei mwi yi be?”

Nam rro rreng, te nam rro fe, “Nam tu
botong ran verr. Botong rro jenjen gee!”

Lilon ma uhu ge, “Su rrwene eb yi be?”

Nam fe, “Moro filne mweneng awa
ne kokooan te moro rru rya ni byane
raheng.”

Bone ge nam tongve orr besad, raheng
te rro rryar. Ma mku belbel me te me lhe
gemyasul.

Nam halen botong rru te rrang rro
gurrgurr bya lon verang.

Raheng rréd ii me. “Ei ha ma mwe neng?”

Lilon nyerd Bong morod saarone sese ge
ma rrwene ni, ngate raheng ma fne we
fyangfyang te ma rrborrbo ni.

Ma Iva botong ngate ma ktu ni bya lon im
ne mesean.

Lilon nyerd Bong moro me rro teter lehe
ni lon im ne mesean. Bong me fe, “Marom
rongne mwe hakbe tebyan ge om bal rru.
Te myaalo ge om sene lo bya jee tam
rru!l”

